
Nafarroako Gorteetako kide den eta Alderdi Popularra talde parlamentarioari atxikita dagoen Maribel García Malo andreak honako galdera hau aurkezten du, Etxebizitzako, Gazteriako eta Migrazio Politiketako kontseilariak idatziz erantzun dezan:
Joan den martxoaren 13an, Etxebizitzako, Gazteriako eta Migrazio Politiketako kontseilariaren agerraldia egin zen, azal zezan nola eginen dion aurre zaharberritzeko laguntzetarako konpromisoei eusteko finantza-urritasunari.
Agerraldian, Bilkura Egunkarian jasota dagoen eran, honako hau azaldu zuen kontseilariak: “Hain zuzen ere, funtsen gastua efizientziaz exekutatu izate horrek berak eraman gaitu erreklamatzera, nik ardura hori hartu dudanez geroztik parte hartu dugun Etxebizitza Ministerioaren lau sektoreartekoetan, edo nik edo Etxebizitzako zuzenari nagusiak. Esaten nuen eran, eduki ditugun lau esparru horietan eskatu dugu eman dakiola Nafarroari beste autonomia-erkidego batzuk exekutatzen ari ez diren funtsen gerakin erabilgarriaren zati bat, autonomia-erkidego horiek funtsak ez exekutatzeko arrazoia dena dela ere, eta nik ez dut hori epaituko. Erreklamazio horrek indarrean jarraitzen du, eta eutsi egiten diogu horri. Etxebizitza eta Hiri Agendako Ministerioak horri buruzko erabakia hartzeko zain gaude.
Edonola ere, egon garen eta, esan dudan eran, eskaera hori egin dugun lau sektoreartekoen ostean, iragarri beharrean nago, orobat, erkidegoak betetzen ari ez diren, exekutatzen ari ez diren, gerakin horretatik, EAE eta Nafarroa salbu, Nafarroak gehienez ere sei milioi euro jasotzen ahalko dituela gerakinen banaketatik, eta ordainketa hori ez dela inola ere eginen 2025a baino lehenago. Hori jakinarazi digute jada”.
Gerakinaren ordainketa ez bada inola ere eginen 2025a baino lehenago, eta lanek bukatuta egon behar badute 2026ko ekainaren 30a baino lehenago, gerta al daiteke epe-arazo bat sortzea, eta, horren ondorioz, funts horiek ezin bideratu izatea MRR Eraikinak Programara?

